
सोमवार, 27 जुलाई, 2015/ 5 श्रावण, 1937 (शक) 
राष्ट्रीय राजमार्गों का उपयोग करने वालों के लिए उपलब्ध सुविधाएं
739. श्रीमती झरना दास बैद्य: 
क्या सड़क परिवहन और राजमार्ग मंत्री यह बताने की कृपा करेंगे कि:
(क) देश में राष्ट्रीय राजमार्गों का उपयोग करने वालों के लिए उपलब्ध् सुविधओं का ब्यौरा क्या है;

(ख) क्या सरकार राजमार्गों पर एटीएम, फूड कोर्ट, अस्पताल और शिशु देखभाल सुविध जैसी सुविधएं प्रदान करके उनका उपयोग करने वालों के लिए सड़क यात्रा को आरामदेह बनाने हेतु एक रोडमैप बनाने की योजना बनाने का विचार रखती है; और
(ग) यदि हां, तो तत्‍संबंधी ब्यौरा क्या है?

उत्‍तर
सड़क परिवहन और राजमार्ग मंत्रालय में राज्‍य मंत्री
(श्री पोन्. राधाकृष्‍णन)
(क):    राष्‍ट्रीय राजमार्गों पर यात्रियों के लिए रेस्‍टोरेंट/फूडकोर्ट, कम कीमत के खाने वाले ढाबे, टेलीफोन बूथ/आटोमेटेड टेलर मशीन (एटीएम), ईंधन केन्‍द्र, छोटी खराबी की मरम्‍मत वाली दुकान, टायलेट, अल्‍पकालिक ठहराव के लिए विश्रामकक्ष, विविध फुटकर मदों की बिक्री के लिए कियोस्‍क इत्‍यादि जैसी सुविधाएं उपलब्‍ध हैं ।
(ख) और (ग):   सरकार की मंशा राजमार्गों के साथ कारों, बसों और ट्रकों के लिए अलग-अलग पार्किंग, रेस्‍टोरेंट/फूडकोर्ट, कम कीमत के खाने वाले ढाबे, टेलीफोन बूथ/आटोमेटेड टेलर मशीन (एटीएम), ईंधन केन्‍द्र, छोटी खराबी की मरम्‍मत वाली दुकान, अल्‍पकालिक ठहराव के लिए विश्रामकक्ष, साफ-सुथरे शौचालय, भू-दृश्‍य विविध फुटकर मदों की बिक्री के लिए कियोस्‍क, प्रयोक्‍ता अनुकूल मार्गस्‍थ सुविधाएं संस्‍थापित करके व्‍यवस्‍थित और योजनाबद्ध ढंग से सरकार के कल्‍याण कार्यक्रम को प्रचारित करने के लिए स्‍थान जैसी सुविधाएं उपलबध कराने की है। मार्गस्‍थ सुविधाएं अब प्रमुख राजमार्ग सुधार परियोजनाओं का हिस्‍सा हैं । इसके अलावा भारतीय राष्‍ट्रीय राजमार्ग प्राधिकरण (एनएचएआई) द्वारा इन सुविधाओं को स्‍थापित करने के लिए लगभग 70 स्‍थल अभिज्ञात किए गए हैं । परियोजना के समग्र कार्यान्‍वयन में सहायता प्रदान करने तथा इन सुविधाओं को विकसित करने तथा प्रचालित करने हेतु विशेषज्ञ फर्मों  को नियुक्‍त करने के लिए एक परियोजना प्रबंधन परामर्शदाता (पीएमसी) की नियुक्‍ति की गई है । इसके अतिरिक्‍त, सड़क परिवहन और राजमार्ग मंत्रालय राष्‍ट्रीय राजमार्गों के साथ अवस्‍थित फुटकर दुकानों के लिए अभिगम अनुमति के लिए मंजूरी प्रदान करता है । इस प्रकार की अभिगम अनुमति की मंजूरी के भाग के रूप में हस्‍ताक्षरित लाइसेंस करार के अनुसार फुटकर दुकानों के लिए शौचालय और पेय जल की सुविधाएं प्रदान करना अनिवार्य है ।

